
QORTI TAL-APPELL
IMRALLFIN

S.T.O. PRIM IMRALLEF MARK CHETCUTI
ONOR. IMRALLEF JOSEPH R. MICALLEF
ONOR. IMRALLEF TONIO MALLIA

Seduta ta’ nhar it-Tnejn, 23 ta’ Novembru, 2020.

Numru 30

Rikors numru 558/2015 SM

Wara s-sentenza moghtija fit-23 ta’ Marzu 1992 fil-kawza fl-ismijiet:

George Zammit ghan-nom u in rapprezentanza tas-socjeta Euch.
Zammit & Sons Ltd. (C - 1900)

V.
Michael Fenech ghan-nom u in rapprezentanza tas-socjeta Fenech

Oil and Petroleum Co. Ltd. (C - 2612)

II-Qorti:

1. Dan huwa appell imressaqg mill-kumpanija intimata minn digriet
moghti fit-30 ta’ Ottubru, 2015 (minn issa ’'| hemm imsejjah il-
“‘provvediment appellat”’) u kif ukoll mid-decizjoni moghtija fl-10 ta’

Novembru, 2015, mill-Prim’Awla tal-Qorti Civili (minn issa ’| hemm

imsejha “d-decizjoni appellata”) fil-kawza ta’ ezekuzzjoni fl-ismijiet fuq
imsemmija. Bis-sahha tal-provvediment appellat, I-ewwel Qorti ¢ahdet
talba tal-kumpanija appellanti (minn issa 'I| hemm imsejha “FOPCOL”)
maghmula bir-rikors taghha tad-19 ta’ Ottubru, 2015, biex tithalla tressaq
Risposta biex tikkontesta t-talba tal-kumpanija appellata (minn issa ’l
hemm imsejha “EZSL”) u biex sadattant dik il-Qorti tieqaf milli tghaddi
ghall-ghoti tad-decizjoni. ld-decizjoni appellata lagghet it-talba ta’ EZSL
biex tirrendi ezegwibbli mill-gdid decizjoni moghtija mill-Qorti tal-
Kummer¢ fit-23 ta’ Marzu, 1992!, li biha u ghar-ragunijiet hemm
imsemmija, kienet awtorizzat lil EZSL tezegwixxi sentenza moghtija mill-
Qorti tal-Kummer¢ fl-14 ta’ April, 1981, fil-kawza fl-istess ismijiet. B’dik
is-sentenza, EZSL kienet kanonizzata kreditrici ta’ FOPCOL fis-somma
ta’ tlitt elef tmien mija u hames Liri Maltin, tmenin ¢entezmi u hames

millezmi (Lm 3,805.80,5)?;

2. lli I-ewwel Qorti ghamlet dawn il-kunsiderazzjonijiet biex waslet
ghad-decizjoni taghha:

“2.  Sodisfatta li s-socjeta intimata giet debitament notifikata skont il-
ligi (ara foll 38, 39 u 42);

“3. Tirrileva li nonostante d-debita notifika, |-stess socjeta intimata kif
rapprezentata baqghet fi stat ta’ kontumacja;

“4. Semghet lir-rapprezentant tas-socjeta rikorrenti jikkonferma bil-
gurament tieghu ix-xorta tad-dejn li tieghu qieghed ffittex I-ezekuzzjoni
tieghu, liema dejn jirrizulta ghalhekk li ghadu dovut, u dan, ai termini ta’
[-artiklu 258 tal-Kap 12 tal-Ligijiet ta’ Malta, (ara foll 46);

1 Citazz. Nru. 1200/88AM (Ara Dok “A”, fpagg. 3 — 7 tal-process)
2 Li jgibu € 8865.14 fi flus tallum

“6.0 In vista tal-premess din il-Qorti hi sodisfatta li r-rikorrenti nomine
pprova l|-kaz tieghu skont il-ligi ...”;
3. Fir-Rikors tal-Appell imressag minnha fis-16 ta’ Novembru, 2015, u
ghar-ragunijiet hemm imfissra, FOPCOL talbet li din il-Qorti joghgobha
thassar d-degriet appellat u kif ukoll id-decizjoni appellata, bl-ispejjez taz-

zew( istanzi kontra s-socjeta appellata;

4. Bi Twegiba mressga minnha fl-4 ta’ Di¢embru, 2015, EZSL laqghet
ghall-appell ta” FOPCOL billi, b’mod preliminari, qajmet il-kwestjoni tal-
irritwalita’ tal-istess appell. Tghid li minn decizjonijiet li jawtorizzaw |-
ezekuzzjoni mill-gdid ta’ titolu ezekuttiv (sentenza, fdan il-kaz), ma
jinghatax jedd ta’ appell. Minbarra dan, fil-mertu, lagghet billi warrbet I-
aggraviji tal-appellanti u galet li kemm id-degriet appellat u kif ukoll id-
decizjoni appellata kienu misthoqga u kellhom ikunu konfermati, bl-

ispejjez taz-zewg istanzi kontra FOPCOL,;

5. Semghet it-trattazzjoni tal-avukati tal-partijiet waqt is-smigh tat-3 ta’

Novembru, 2020;

6. Rat |-atti kollha tal-kawza;

7. Rat li I-appell thalla ghal-lum ghas-sentenza;

Ikkunsidrat:

8. lIli dan |-appell jirrigwarda decizjoni moghtija mill-ewwel Qorti li bis-
sahha taghha regghet irrendiet ezegwibbli sentenza li kienet inghatat snin
gabel minhabba li ghadda z-zmien mahsub fl-Artikolu 258 tal-Kapitolu 12
tal-Ligijiet ta’ Malta. FOPCOL appellat kemm minn provvediment li bih I-
ewwel Qorti ¢ahditilha t-talba taghha li tithalla tressaq Risposta ghat-talba
ta’ EZSC biex tirrendi s-sentenza ezegwibbli mill-gdid, u kif ukoll mid-

decizjoni nnifisha li biha I-ewwel Qorti awtorizzat dik I-ezegwibilita’;

9. l1li I-Qorti jidhrilha li, gabel ma tgis I-aggravji ta’ FOPCOL, ghandha
fl.ewwel lok tgis il-pregudizzjali tas-siwi tal-appell imgangla minn
EZSC. F’dan ir-rigward, EZSC tghid (i) li I-ligi ma taghti I-ebda jedd ta’
appell minn decizjoni bhal dik appellata; (ii) li decizjoni bhal dik li minnha
tressaq l-appell m’hijiex sentenza, imma degriet; u (iii) li d-decizjoni

langas hija degriet interlokutorju li minnu jista’ jitressaq appell;

10. Il I-Qorti tibda biex tqis li I-fatt li I-pro¢edura mahsuba mil-ligi taht
[-Artikolu 258 tal-Kapitolu 12 titressaq b’rikors u mhux b’rikors mahluf, ma
jgibx b’dagshekk biss nuqqas ta’ jedd ta’ appell minn xi decizjoni moghtija

taht dak I-artikolu. Hemm bosta ¢irkostanzi fejn il-ligi titlob il-pro¢edura

ta’ rikors “semplic¢i” li minn decizjoni taghha jinghata jedd ta’ appell® u li
dan il-jedd jintuza bla xkiel b’mod regolari. Fit-tieni lok, wiehed ma jridx
jinsa li, gabel ma saru I-bidliet fil-Kodi¢i bl-Att XXIV tal-1995, il-
pro¢ediment preskritt biex wiehed jitlob I-ezegwibilita™ mill-gdid ta’ titolu
ezekuttiv kien bil-mezz tal-Att tac-Citazzjoni, li huwa I-mod ordinarju ta’
procedura kontenzjuza fl-ewwel istanza u li, awtomatikament, minn
decizjoni minnu jinghata |-jedd ta’ appell. Dan ifisser li tali pro¢ediment
dejjem kien igib mieghu I-jedd ta’ appell favur il-parti aggravata. Meta
ddahhlu I|-bidliet fil-Kodic¢i dwar din I-ghamla ta’ pro¢ediment, imkien ma
nghad li |-jedd tal-appell kien gieghed jitnehha. Fit-tielet lok, I-appellata
ma ssemmix li |-Kodi¢i fih ukoll dispozizzjonijiet li jghidu meta ma
jinghatax il-jedd ta’ appell*, u |-proceduri mnedija taht I|-Artikolu 258
m’hijiex fost dawk il-pro¢eduri. Fir-raba’ lok, tant jidher Ii jezisti |-jedd ta’
appell minn pro¢edura mnedija taht I|-Artikolu 258, li I-Kodic¢i nnifsu
jipprovdi li febda kaz, I-appell minn sentenza li tawtorizza |-ezekuzzjoni

ta’ sentenza ohra, ma jwaqqaf l-ezekuzzjoni ta’ dik is-sentenza |-ohra®;

11. i, minbarra dan, il-Qorti ma jidhrilhiex li EZSC tghid sewwa Ii d-
decizjoni appellata kienet degriet. Id-distinzjoni fil-ligi bejn degriet u

sentenza ghadha tiswa sallum il-gurnata®. Minbarra I-ghazla tradizzjonali

3 Ara, b’ezempju, I-pro¢edura tar-Ritassa taht I-artikolu 64 u dik tal-kontestazzjoni ta’ jeddijiet
favur il-Gvern taht I-artikolu 466(2) tal-Kap 12

4 Ara, b’ezempiju, l-artt. 35, 27, 227, 228, 468(7), 762(4) u 836(5) tal-Kap12 fost ohrajn

5 Art. 269 tal-Kap 12

6 Ara, b’ezempju, App. Inf. PS 10.1.2007 fil-kawza fl-ismijiet Avukat Francis Portanier noe et
v. George Micallef

bejn degrieti interlokutorji u dawk kamerali, il-provvedimenti li ghandhom
min-natura ta’ degriet jintgharfu minn dawk li jikkostitwixxu sentenza
principalment minn jekk jaghlqux jew le I-kwestjoni li dwarha dak il-
provvediment ikun inghata. Huwa magbul b’awtorita” li jekk decizjoni
taghlaq il-kwestjoni din tkun sentenza; jekk, min-naha I-ohra, din tipprovdi
biss dwar episodju jew aspett pro¢edurali matul il-kwestjoni, allura titgies
bhala degriet’. Kif inghad b’awtorita™® wkoll, dak li jikkostitwixxi sentenza
huwa d-definittivita® taghha (fis-sens ta’ quando terminat negotium de quo
agitur), u tista’ tkun ta’ zewg ghamliet: jew li tagta’ il-meritu tal-kwestjoni,
jew li tehles lill-parti mharrka milli tibga’ fil-kkawza. Min-naha I-ohra, id-
degrieti ma jtemmux il-kwestjoni u jinghataw matul is-smigh tal-atti bis-
soluzzjoni ta’ kwestjonijiet ancillari. L-izjed karatteristika ewlenija fid-
degriet hija li ma jikkostitwix gudikat ghall-qorti li tkun taghtu®, ghall-
kuntrarju ta’ dak li jsehh f'sentenza'®. Kien ukoll megjus li, generalment,
meta f'provvediment il-Qorti tirrizerva I-kap tal-ispejjez ghal stadju iehor,
dan ikun sinjal ¢ar li dak il-provvediment ikun degriet u mhux sentenza??.
Minbarra dan, il-fatt li I-provvediment huwa motivat ma jibdlux b’daqshekk
fsentenza: |-ebda parti tal-ligi ma tghidx li degriet ma jibgax tali jekk

titnizzel fih ir-raguni ghaliex il-Qorti tkun waslet ghal dik il-fehma taghha.

7 Ara Prof. Caruana Notes on Civil Procedure pag. 1419; Mattirolo Diritto Giudiziario, Vol. IV,
pp 16 — 7; u Mortara Digesto Italiano Vol XXI (voce “ Sentenza Civile”), pagg. 450 ff.

8 App. Civ. 29.4.1925 fil-kawza fl-ismijiet Tabone vs Borg Olivier (Kollez. Vol: XXVL1.i.115)
9 Art. 230 tal-Kap 12

10 App. Civ. 27.10.1920 fil-kawza fl-ismijiet Pace Axiak vs Caruana (Kollez. Vol: XXIV.i.582)
11 Ara art. 223(2) tal-Kap 12

Min-naha I-ohra, dak li jiswa m’hijiex I-ghamla jew id-dettal tal-

provvediment dagskemm in-natura tad-dispozittiv tieghu;

12. lli jekk wiehed igis dawn il-kunsiderazzjonijiet kollha u japplikahom
ghad-decizjoni appellata, ma ghandux ikun hemm wisq dubju li dak li
FOPCOL appellat minnu huwa sentenza u mhux degriet. Dan jinghad I-
aktar ghaliex il-Qorti li tat l-imsemmija decizjoni ma tistax terga’ lura
minnha u wkoll ghaliex il-kwestjoni bejn il-partijiet inghalget mal-ghoti ta’
dik id-decizjoni. Huwa maghruf li fi procedura mahsuba taht |-Artikolu 258
tal-Kapitolu 12 tal-Ligijiet ta’ Malta, is-sentenza li taghha tintalab I-
ezegwibilita® mill-gdid tibga’ titgies bhala gudikat'?, u li I-provvediment li
jinghata biex jirrendiha ezegwibbli mill-gdid huwa, ghall-finijiet u effetti
kollha tal-ligi, sentenza®®. Fl-ahharnett, din il-Qorti tosserva li fir-rikors li
bih infethet din il-kawza EZSC innifisha tindika bhala “sentenza” id-
decizjoni li hija talbet I-ezekuzzjoni taghha sewwasew b’din il-pro¢edura

taghha tallum;

13. llli ghaldagstant, il-Qorti twarrab il-pregudizzjali ta’ EZSC dwar in-
nuqqgas ta’ siwi tal-appell fuqg din ir-raguni bhala wahda infondata fil-fatt u

fid-dritt;

12 App. Civ. 5.10.1988 fil-kawza fl-ismijiet Emanuela Falzon noe et v Joseph Vella et (mhix
pubblikata)

13 Ara App. Kumm. 11.4.1995 fil-kawza fl-ismijiet Vincent Bonniéi noe v Paul Cilia et (Kollez.
Vol: LXXIX.ii.885); App. Civ. 29.5.1997 fil-kawza fl-ismijiet John Portelli noe v Henry
Azzopardi pro et noe (mhix pubblikata) u App. Civ. 27.9.2019 fil-kawza fl-ismijiet Direttur tal-
Kuntratti et v Joseph Spiteri

14. llli I-Qorti tghaddi biex tqis I-aggravji ta’ FOPCOL u tibda mit-tieni
aggravju taghha relattiv ghall-provvediment appellat tat-30 ta’ Ottubru,
2015, li bih I-ewwel Qorti ¢ahdet it-talba taghha li thalliha tressaq Risposta
ghar-Rikors ta’ EZSC u li tieqaf milli tghaddi ghall-ghoti tad-decizjoni fuq
dak ir-Rikors. Dan I-aggravju jinqasam taht zewgt irjus: l-ewwel wiehed
jitkellem dwar in-nuqqas ta’ siwi tan-notifika, filwaqt li t-tieni wiehed jghid
li, bis-sahha tal-provvediment appellat, I-ewwel Qorti ¢ahhdet lil FOPCOL

mit-tgawdija tal-jedd fundamentali taghha ghal smigh xieraq;

15. llli dwar l-ewwel parti ta’ dan it-tieni aggravju, FOPCOL tghid li dak

il-provvediment inghata fuqg motivazzjoni hazina taht il-presuppost Ii n-
notifika tal-atti lil FOPCOL kienet saret kif titlob il-ligi u billi I-pro¢edura
tallum ma kinitx wahda bir-rikors guramentat, ma kienx hemm lok i I-
ewwel Qorti tqisha bhala parti kontumaci jew li ¢¢ahhadha milli tikkontesta
t-talba ta’ EZSC ladarba I-Artikolu 258 tal-Kapitolu 12 tal-Ligijiet ta’ Malta
ma jgieghed |-ebda terminu lill-parti ezekutata sakemm ghandha tressaq

il-kontestazzjoni taghha;

16. lli mill-atti jirrizulta li r-rikors kien tressaq minn FOPCOL fid-19 ta’
Ottubru, 2015, disat ijiem wara li I-ewwel Qorti kienet halliet il-kawza

ghad-decizjoni. Ir-raguni ewlenija li FOPCOL gabet biex sejset it-talbiet

14 Pagg. 47 — 8 tal-process

taghha f'dak ir-rikors kienet li n-notifika lilha tal-atti ma kinitx tajba u kif
titlob il-ligi. Fid-degriet appellat, I-ewwel Qorti ¢ahdet it-talba billi galet li
“tirrileva li stante li n-notifika tar-rikors guramentat promotur u ta’ lI-avviz
de quo kienu debitament skont il-/igi, tichad it-talba”. Mill-atti johrog ukoll
li FOPCOL kienet lagghet in-notifika tal-atti tar-rikors promotur bil-
procedura tal-pubblikazzjoni fil-Gazzetta tal-Gvern fit-22 ta’ Settembru,
2015, u f'gurnal lokali fid-29 ta’ Settembru, 2015 u tal-affissjoni fis-17

ta’ Settembru, 20151;

17. i EZSC ma ressget |I-ebda kumment ghal dan |-aggravju;

18. llli I-Qorti jidhrilha li, safejn il-provvediment appellat kien jitkellem
dwar in-notifika, johrog ¢ar li I-atti li kellha quddiemha |-ewwel Qorti kienu
juru li tassew li FOPCOL kienet notifikata bil-mezz tal-pubblikazzjoni u I-
affissjoni sa minn jiem gabel is-smigh li fih dik il-Qorti semghet ix-xhieda
ta’ rapprezentant ta’ EZSC u halliet il-kawza ghas-sentenza. |l-fatti
allegati minn FOPCOL dwar jekk in-notifika saritx sewwa jew jekk kellhiex
zmien bizzejjed biex tidher quddiem l-ewwel Qorti wara li ntebhet bl-
affissjoni mal-bieb tas-sede taghha kienu biss allegazzjoni. Ta’ min jghid

li r-rikors li FOPCOL ressqget fid-19 ta’ Ottubru, 2015, lanqas biss kien

15 Pag. 39 tal-process
16 Pag. 42 tal-process
17 Pag. 38 tal-process

mahluf minn min ressqu u allura |-ewwel Qorti setghet taghzel li ma

toqghodx fuq il-kontenut tieghu bhala prova mressqa;

19. |l safejn il-provvediment appellat ma messux inghata ladarba |-
procedura tallum ma tistipula I-ebda terminu biex titressaq twegiba ghal
talba biex titolu ezeluttiv jerga’ jinghata I-ezegwibilita, il-Qorti tqis li dan I-
aggravju langas ma huwa misthoqq. Huwa minnu li fid-degriet appellat I-
ewwel Qorti wzat il-kliem “rikors guramentat promotur”. Dan ma sarx
ghaliex il-Qorti m’gharfitx li I-procedura li kellha quddiemha ma kinitx dik
mahsuba fl-Artikolu 156 tal-Kapitolu 12 tal-Ligijiet ta’ Malta, izda ghaliex
tabilhaqq i r-rikors imressaq minn EZSC kien wiehed mahluf (minn
rapprezentant taghha Joseph Zammit), kif tixhed l-intestatura fl-ewwel
pagna tal-atti u kif jidher ukoll mit-timbru tal-Attwarju fit-tieni pagna. U
jekk FOPCOL - bhalma qalet hija stess fir-rikors taghha tad-19 ta’
Ottubru, 2015 — sabet kopja tar-rikors promotur imwahhal mal-bieb tas-
sede taghha, ma setghetx ma ntebhitx hija wkoll x’kien I-ghamla ta’ att li
kienet notifikata bih. Hawnhekk ukoll, il-provvediment appellat ma jonqos
minn xejn, ghaliex in-notifika kienet saret u, sa dakinhar li I-kawza thalliet
ghad-decizjoni, FOPCOL la kienet dehret quddiem il-Qorti u langas kienet

ressqet kontestazzjoni formali ghat-talba ta’ EZSC,;

20. lllighal dak lijirrigwarda t-tieni fergha tat-tieni aggravju ta’ FOPCOL

dwar ksur tal-jedd taghha ghal smigh xieraq, FOPCOL tghid li ¢-¢ahda li

10

tithalla tressaq ir-Risposta ghat-talba ta’ EZSC kienet tikkostitwixxi ksur
fid-dieher tal-jedd taghha |I|i ssemma’ lehinha u tressaq il-
kontestazzjonijiet li whud minnhom kienu “ta’ ordni pubbliku”. Hija zzid
tghid li I-ksur li arrbet huwa akbar minhabba I-fatt li I-ligi ma taghti I-ebda
zmien lill-parti ezekutata intimata sakemm hija tista’ tressaq il-
kontestazzjoni taghha ghat-talba tal-parti li trid tirrendi ezegwibbli mill-

gdid xi titolu ezekuttiv li kienet tgawdi;

21. llli ghal din il-parti tal-aggravju EZSC tilga’ billi tghid f'din I-ghamla
ta’ proc¢edura taht I-Artikolu 258 tal-Kapitolu 12 ma jigi determinat I-ebda
dritt jew obbligu gdid u dik il-pro¢edura hija mahsuba biss biex tirrendi

ezegwibbli mill-gdid titolu li jkun ghadda minn fuqu z-zmien;

22. i I-Qorti ssib li langas din il-parti tal-aggravju ma hija misthoqqa.
Fl-ewwel lok, u b’mod partikolari, huwa acécettat illi ghalkemm fatt
gudizzjarju jsiru riferenzi ghall-ksur ta’ jeddijiet fundamentali, u ghalkemm
il-Qorti trid thares id-drittijiet kollha maghduda dawk li jharsu d-drittijiet
fundamentali, xorta wahda tghid li proceduri li jinbdew quddiemha
ghandhom jitgiesu li huma proceduri istitwiti taht il-ligi ordinarja u mhux
tant il-pro¢edura li tirregola kawzi dwar drittijiet fundamentali tal-bniedem.
[I-Qrati wrew li huma disposti li jikkonsidraw ilmenti relatati mad-drittijiet
fundamentali fkaz fejn m’hemmx rimedju iehor. Fuq kollox, il-Qorti tgis li

l-azzjoni “ordinarja” ta’ ezekuzzjoni mill-gdid ta’ titolu ezekuttiv u dik

11

straordinarja ta’ Iment dwar ksur ta’ jedd fundamentali ma jmorrux

flimkien;

23. lIi, fit-tieni lok, FOPCOL kellha u fil-fatt inqdiet bir-rimedju li tappella
mill-provvediment appellat u ghalhekk il-jedd taghha ta’ smigh xieraq kien
imhares. ll-fatt li din il-Qorti ma laqghetx |-appell taghha dwar dak il-
provvediment ma jfissirx li hija garrbet ksur tal-jedd taghha ghal smigh
xieraq. Fit-tielet lok, ghalkemm huwa minnu li I-ligi ma taghti I-ebda
terminu li fih il-parti intimata ezekutata fazzjoni tanht I-Artikolu 258 tal-
Kapitolu 12 trid (jekk tabilhaqq trid) tressaq Risposta, ma jfissirx li biex
‘linghata |-jedd ta’ smigh xieraq” dik il-parti intimata taghzel hi meta u
fliema waqt ghandha tressaq Risposta bhal dik. Mill-atti johrog ¢ar i
FOPCOL kien ilha minn Settembru li lagghet in-notifika tal-atti (minbarra
li kienet interpellata u notifikata minn qabel b’atti gudizzjarji fl-2010 u fl-
20158 bil-pretensjonijiet kanonizzati ta’ EZSC) u ressqet ir-rikors ghas-
sospensjoni tal-ghoti tas-sentenza biss wara li I-kawza kienet instemghet
u diga" thalliet ghas-sentenza. Fir-raba’ lok, din il-Qorti tosserva li, fi
pro¢edura bhal din taht I-imsemmi Artikolu 258, il-ligi langas ma tipprovdi
li ghandha ssir xi notifika u wisq anqas li jinghata smigh gabel ma qorti
tghaddi biex tara jekk ghandhiex tilga’ it-talba tal-ezekutant biex it-titolu

ezekuttiv jerga’ jinghata sahha ezekuttiva®®;

18 Dokti “EZ2” u “EZ3”, fpagg. 79 sa 86 tal-process
19 P.A. RCP 18.4.2002 fil-kawza fl-ismijiet HSBC Bank Malta p.l.c. v John Dalli et (appell
minnha mar dezert)

12

24. i ghalhekk il-Qorti ma ssibx li I-aggravju ta’ FOPCOL, taht |-ebda
wiehed miz-zewg ferghat tieghu, dwar il-provvediment appellat huwa

misthoqq u mhix se tilqghu;

25. llli -ewwel aggravju ghad-decizjoni appellata FOPCOL jitlob in-
nullita’ tad-decizjoni appellata. Hija tghid li I-ewwel Qorti langas biss
semmiet il-provvediment appellat u, minfug, galet li l-intimata kienet
“baqghet fi stat ta’ kontumacja” meta dan ma kien minnu xejn. Hija tqis li
dan in-nuqgas min-naha tal-ewwel Qorti jikser dak li jitlob I-Artikolu 218

tal-Kapitolu 12 tal-Ligijiet ta’ Malta;

26. llli ghal dan l-aggravju EZSC twiegeb billi tghid, fl-ewwel lok, li
ladarba d-decizjoni appellata m’hijiex sentenza, allura wiehed ma jistax
jitkellem dwar in-nullita® taghha. F’kull kaz, il-procedura mnedija taht I-
Artikolu 258 tal-Kapitolu 12 tal-Ligijiet ta’ Malta lanqas titlob li ghandha
ssir in-notifika tal-parti li kontra taghha tintalab I-ezegwibilita® mill-gdid ta’
titolu ezekuttiv, u ghalhekk il-kostatazzjoni tal-ewwel Qorti dwar il-
‘kontumacja” ta- FOPCOL ma tista’ bl-ebda mod thassar is-siwi tad-
decizjoni appellata. Fl-ahharnett, il-fatt li qorti ma ssemmix f'sentenza I-
kontenut ta’ provvediment li jichad talba ghas-sospensjoni tal-ghoti ta’

sentenza ma jgibx b’dagshekk in-nuggas ta’ siwi ta’ sentenza;

27. I I-ligi titlob li fsentenza ghandhom jinghataw ir-ragunijiet i
fughom il-qorti tkun ibbazat id-decizjoni taghha u li ghandu jkun hemm
fiha wkoll riferenza ghall-procedimenti, ghat-talbiet tal-attur u ghall-
eccezzjonijiet tal-konvenut. Ma hemmx dubju li din il-htiega thares
wiehed mill-prin€ipji ewlenin tal-haqq naturali li jitlob li kull sentenza jew
decizjoni tkun motivata u turi ghaliex tkun inghatat decizjoni u mhux ohra,
b’mod partikolari fkawza fejn il-partijiet ikunu hadu pozizzjonijiet li ma

jagblux;

28. 1l I-ligi taghmilha ¢ara li biex tista’ tintlaga’ is-sejha ta’ nullita’ ta’
sentenza jentieg li min jallega dan juri li sentenza bhal dik kienet imsejsa
fuq nuqqas ta’ gurisdizzjoni jew fuq in-nuqqgas ta’ ¢itazzjoni, jew fuq I-
illegittimita’ tal-persuna jew li s-sentenza moghtija mill-ewwel Qorti tkun
iddecidiet fuq hwejjeg li ma ntalbux (‘extra petita’) jew dwar aktar minn
dak li ntalab (‘ultra petita’) jew li tkun milquta minn kull difett iehor li
jippregudika l-jedd ta’ smigh xierag?®. Minkejja dan, u b’harsien tal-
principju li safejn jista’ jkun sentenza m’ghandhiex tithassar b’mod legger
u b’heffa jekk kemm-il darba tista’ tkun salvata??, I-e¢éezzjoni tan-nullita’
tas-sentenza ma tintlagax jekk jintwera li ma tirrizultax xi wahda mic-
cirkostanzi li ssemmew qabel u jekk is-sentenza tkun gusta fis-sustanza

taghha;

20 Art. 790 tal-Kap 12
21 App. Civ. 7.10.1991 fil-kawza fl-ismijiet Mallia v Manager Water Works Department
(Kollez. Vol: LXXV.ii.446)

29. llli fost I-elementi li s-sentenzi ghandu jkollhom ghas-siwi taghhom,
il-ligi ssemmi li I-parti operattiva ta’ sentenza ghandha tinkludi t-talbiet jew
[-ec¢ezzjonijiet li jkunu maqtugha u kull dikjarazzjoni mahsuba biex tkun

konklussiva jew li torbot??;

30. i I-Qorti jidhrilha li I-ewwel argument imressaq minn EZSC biex
tirribatti l-aggravju ma huwiex tajjeb u dan ghar-ragunijiet li I-Qorti tat
aktar gabel dwar in-natura tad-decizjoni appellata®® u li m’ghandhiex

ghalfejn ittawwal aktar fuq din il-haga;

31. i I-Qorti jidhrilha wkoll Ii ma hemm I-ebda nuqgas fid-decizjoni
appellata li jgib in-nullita® taghha ghar-raguni biss li ma ssemmix il-
provvediment appellat u langas ir-raguni ghaliex FOPCOL tgieset bhala
kontumaci. Ta’ min jghid li I-provvediment appellat kien inghata jiem
gabel ma nghatat id-decizjoni appellata u ma kellux ghalfejn jerga’
jissemma fdik id-decizjoni. Huwa minnu wkoll li bis-sahha tal-
provvediment appellat, FOPCOL tqgieset bhallikieku nagset li tressaq
kontestazzjoni ghat-talba ta’ EZSC u huwa f'dan is-sens li I-ewwel Qorti
gieset lil FOPCOL bhala “kontumaci”. Fi kliem iehor, I-ewwel Qorti mxiet
konsistentement mal-provvediment appellat meta ma semmietx x’kienu |-

kontestazzjonijiet ta” FOPCOL, u dan minkejja li dik il-Qorti ma ordnatx it-

22 Artt. 23 u 219 tal-Kap 12
2388 10 — 2 supra

tnehhija mill-atti (sfilz) tar-risposta mehmuza mar-rikors li dwaru nghata I-
provvediment appellat. Fid-dawl ta’ dawn i¢-Cirkostanzi din il-Qorti ma

tarax b’liema mod jista’ jinghad li d-decizjoni appellata tintlagat b’nullita’;

32. i fid-dawl ta’ dawn il-kunsiderazzjonijiet, I-ewwel aggravju ma

jidhirx misthoqq u mhux sejjer jintlaqa’;

33. li t-tielet aggravju ta’ FOPCOL jinqasam ukoll fzewg ferghat: |-
ewwel johrog mill-accettazzjoni min-naha tal-ewwel Qorti i |-
pretensjonijiet ta” EZSC kienu misthoqga, filwaqt i t-tieni wiehed
jirrigwarda I-kwestjoni li parti mill-pretensjonijiet ta’ EZSC dwar il-kreditu

taghha kanonizzat kien waqga’ bil-preskrizzjoni;

34. |l fl-ewwel parti ta’ dan I-aggravju, FOPCOL tghid i I-ewwel Qorti

ma setghet qatt taccetta l-ammont imsemmi minn EZSC fil-prospett
mehmuz mar-rikors promotur, meta kien car li I-bi¢¢a I-kbira minnu kien
maghmul minn imghaxijiet fuq l-imghaxijiet li kienu jagbzu sewwa |-kapital
kanonizzat. B’hekk, hija tghid li EZSC kienet geghda titlob ezekuzzjoni
ta’ titolu fuq is-sahha ta’ imghaxijiet ultra duplum. Fi kliem FOPCOL, din
kienet il-kontestazzjoni ewlenija li hija riedet tressaq quddiem I-ewwel

Qorti (kieku hallietha taghmel dan) kontra t-talba ta’ EZSC;

35. lllighal dan l-aggravju EZSC tilga’ billi tghid li kwestjoni bhal din ma
kienx hemm lokha fi pro¢edura taht I-Artikolu 258 tal-Kapitolu 12 tal-
Ligijiet ta’ Malta. Minghajr hsara ghal dan, izzid tghid li r-regola kontra li
jintalab il-hlas ta’ imghax akbar mil-kapital ma tghoddx f’kaz ta’ somom
kanonizzati fsentenza. Dan minbarra |-fatt li, I-imghaxijiet li hija ghadha
tippretendi minghand FOPCOL m’humiex imghaxijiet fuq I-imghax, imma

mghax semplici;

36. i I-Qorti tibda biex tghid li fi pro¢edura taht I-Artikolu 258, il-Qorti
li tintalab tawtorizza mill-gdid I-ezegwibilita’ ta’ titolu li jkun ghadda z-
zmien minn fugu mhijiex mitluba li terga’ tikkanonizza tali kreditu?*.
Azzjoni bhal din m’hijiex mahsuba li ssir biex tohlog kanonizzazzjoni
gdida ta’ kreditu, izda li targa’ tghajjex titolu ezekuttiv li jkun ghadda zmien
minn fuqu?®. Minkejja dan, minhabba li xi drabi xi parti mill-kreditu li jkun
gie kanonizzat originarjament ftitolu ezekuttiv ikun thallas matul iz-zmien
li dak it-titolu jkun ghadu ezegwibbli, jista’ jaghti I-kaz li fazzjoni bhal din
(x’aktarx minhabba I|-kontestazzjoni tal-parti ezekutata) isir accertament
dwar l-ammont mill-kreditu li jkun ghadu dovut meta t-titolu jerga’ jsir

ezegwibbli;

24 P.A. PS 24.11.2004 fil-kawza fl-ismijiet George Pace v Charles Gau¢i (mhix appellata)
25 P.A. MCH 9.3.2016 fil-kawza fl-ismijiet Lawrence Ciantar noe v Carmelo Zammit (mhix
appellata)

37. i, fit-tieni lok, id-decizjoni appellata ma ikkanonizzat |-ebda
ammont u langas fil-parti dispozittiva taghha ma jissemma xi ammont.
Kulma ghamlet I-ewwel Qorti kien li ikkostatat li kien ghadda z-zmien minn
fuq is-sentenza li kkanonizzat id-dejn li FOPCOL kellha ma’ EZSC u li dak
id-dejn ma kienx thallas kollu. Hekk kellha taghmel I-ewwel Qorti u hekk
sar. Fit-tielet lok, l-aggravju ta’ FOPCOL dwar il-mixi tal-imghax ukoll
mhuwiex tajjeb. F’dan il-kaz, intwera li I-imghax li EZSC titlob huwa
mghax sempli¢i. lzda wkoll jekk tali mghax jagbez il-kapital dovut, ir-
regola tal-ultra duplum mhix ta’ xkiel ghall-ezigibilita® tieghu, sewwasew
ghaliex il-kreditu ta” EZSC kontra FOPCOL huwa kanonizzat b’sentenza

li saret gudikat?®;

38. llli ghal dak li jirrigwarda t-tieni parti tat-tielet aggraviu FOPCOL

tghid li, fkull kaz, parti mill-kreditu (I-imghaxijiet) waqa’ bil-preskrizzjoni
tal-hames (5) snin taht I-Artikolu 2156 tal-Kodic¢i Civili. Hija tghid li ma
huwiex sewwa li fuq kreditu kanonizzat b’sentenza l-imghax jibga’
“‘jiddekorri ad infinitum (bla) ma jkun soggett ghat-trapass taz-zmien li

jestingwi I-azzjoni ghall-hlas”;

39. llli EZSC tilga’ ghal din il-parti tal-aggravju billi tghid li I-imghaxijiet
li geghda tippretendi johorgu bis-sahha ta’ sentenza u ghalhekk ma

jintlagtux bi zmien preskrittiv;

26 Ara App. Civ. 30.10.2015 fil-kawza fl-ismijiet Bank of Valletta p.l.c. v Carmelo Farrugia
Melfar Ltd. § 13

40. Illi I-Qorti tgis li din il-parti tal-aggravju ma hijiex tajba. Tibda biex
tghid li kieku FOPCOL gaghdet ghas-sentenza li kkanonizzat lil EZSC
bhala kreditri¢i taghha u hallset dejnha bla tnikkir, ma kienx jingema’ I-
imghax pretiz u langas ma kien ikun hemm bzonn tal-pro¢edura tallum.
Minbarra dan, l-imghax mitlub minn EZSC johrog mis-sahha tat-titolu
ezekuttiv mahluq b’sentenza minhabba li, f'dak il-kaz, EZSC kienet talbet
espressament l-imghaxijiet u l-istess imghaxijiet huma a¢c¢essorji tad-dejn
ewlieni. Ghalhekk, iz-zmien preskrittiv mhuwiex dak imsemmi minn
FOPCOL, imma iehor itwal li jghodd ghal atti pubbli¢i?’. Dak iz-zmien
ma kienx skada meta EZSC fethet din il-pro¢edura. F’dan ir-rigward
inghad ukoll li sentenza li terda’ tawtorizza l-ezegwibilita® ta’ titolu
ezekuttiv tikser iz-zmien preskrittiv?8, ghalkemm ma tohlogx novazzjoni.
Ghalkemm hemm fehma fid-duttrina li I-imghaxijiet li jingemghu wara I-
ghoti ta’ sentenza li tikkanonizza kreditu m’ghandhomx jitgiesu I-istess
bhall-imghaxijiet fuq kreditu kanonizzati b’'sentenza?®, fdan il-kaz, iz-
zmien tal-preskrizzjoni kontra l-imghaxijiet li ngemghu wara |-ghoti tas-
sentenza li kkanonizzat il-kreditu jew kienu sospizi minhabba z-zewg
proceduri mnedija minn EZSC biex jirrendu ezekuttiva mill-gdid is-

sentenza li nghatat fMarzu tal-1992, jew interrotti bis-sahha tal-

27 App. Civ. 5.3.1920 fil-kawza fl-ismijiet Darmanin v Agostino (Kollez. Vol: XXIV.i.424) u
Kumm. GS 19.10.1978 fil-kawza fl-ismijiet Raymond Agius et v Joseph Farrugia (mhix
pubblikata)

28 Kumm. 12.11.1895 fil-kawza fl-ismijiet Borg et v Darmanin (Kollez. Vol: XV.290)

29 Ara Kumm. 17.6.1943 fil-kawza fl-ismijiet Magri v Borg Grech et noe (Kollez. Vol:
XXXLiii.276)

interpellazzjonijiet udizzjarji li ntbaghtu u kienu notifikati lil FOPCOL u i

ssemmew aktar gabel®?;

41. llli ghalhekk il-Qorti ssib li dan l-aggravju, tant iz-zewg ferghat

tieghu, m’huwiex tajjeb u ma jisthoqqglux jintlaga’;

Decide:

42. Ghal dawn ir-ragunijiet, il-Qorti gieghda taqgta’ u tiddeciedi |-appell

tal-kumpanija intimata appellanti billi:

Tichad kemm l-appell dwar il-provvediment moghti fit-30 ta’ Ottubru,
2015, u kif ukoll I-appell mis-sentenza moghtija fl-10 ta’ Novembru,
2015, mill-Prim’Awla tal-Qorti Civili fil-kawza fl-ismijiet premessi, u dan bl-

ispejjez taz-zewg istanzi kontra I-kumpanija intimata appellanti.

Mark Chetcuti Joseph R. Micallef Tonio Mallia
Prim Imhallef Imhallef Imhallef

Deputat Registratur
gr

30 § 23 supra

